२०७० साल कार्तिक २५ गते  सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. अर्थ मन्त्रालय- काठमाण्डौ उपत्यका ढल व्यवस्थापन आयोजना कार्यान्वयनका लागि अन्तर्राष्ट्रिय विकासको लागि ओपेक कोषको ऋण सहायता स्वीकार गर्नको लागि सम्झौतापत्रमा हस्ताक्षर गर्न अख्तियारी प्रदान गर्ने ।
2. गृह मन्त्रालय- संवत् २०70 साल मङ्‍सिर 4 गते हुन गइरहेको ऐतिहासिक संविधानसभाको निर्वाचनलाई राष्ट्रिय पर्वको रूपमा मनाई सु-सम्पन्न गर्न आगामी 2070 मङ्‍सिर ४ र ५ गते सार्वजनिक विदा दिने । साथै, सो निर्वाचनमा आम जनसमुदायको प्रभावकारी सहभागिता सुनिश्चित गराउन आवश्यक सेवा सञ्चालन ऐन, २०१४ को दफा २ को खण्ड (क) मा समावेश भएका आन्तरिक राजस्व र भन्सार सङ्कलन गर्ने कार्यालयहरू, बैंक तथा वीमा सेवा, विद्युत सेवा, सञ्चार सेवा, खानेपानी, वारुणयन्त्र र विमानस्थल, हवाई तथा यातायात सेवा, सरकारी छापाखाना, पर्यटन सेवा, इन्धन आपूर्ति तथा वितरण, स्वास्थ्य सेवा, फोहर व्यवस्थापन सेवा जस्ता अत्यावश्यक सेवा सञ्चालन गर्ने कार्यालय बाहेक अन्य सरकारी कार्यालयलाई आगामी 2070 मङ्‍सिर २ र ३ गते पनि विदा दिने ।
3. गृह मन्त्रालय- प्रहरी महानिरीक्षक पदमा मिति २०७०।८।१ गते देखि लागु हुनेगरी प्रहरी अतिरिक्त महानिरीक्षक उपेन्द्रकान्त अर्याललाई बढुवा गर्ने 
4. शान्ति तथा पुनर्निर्माण मन्त्रालय- ग्वाटेमालामा हुने शान्ति निर्माण एवं द्वन्द्व व्यवस्थापन सम्बन्धी अध्ययन भ्रमण कार्यक्रममा सचिव धनबहादुर तामाङको नेतृत्वमा सहभागी हुने ।
5. शिक्षा मन्त्रालय- प्राविधिक शिक्षा तथा व्यावसायिक तालीम परिषद् (दोस्रो संशोधन) नियमावली, 2070 स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
6. सामान्य प्रशासन मन्त्रालय- विशेष सरकारी वकील कार्यालयको स्थापना दरबन्दी एवं संगठन संरचना स्वीकृत गर्ने ।  
7. रक्षा मन्त्रालयका राजपत्राङ्कित विशिष्ट श्रेणीका सचिव आत्माराम पाण्डे उमेरको हदको कारणबाट मिति २०70।08।03 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
